
DJI MUMÃ KI U 
PHUI JUK MUMÃ 
DJI AUDJIẼSIA DJI 
KUXTODJIA

U ale phui? U lafamĩ ale phui? Ẽbe ke fet audjiẽsia dji kuxtodjia, 
ki a mumã ki juif-la ke gade si ie phui u dako ke lua-la, si ie pa 
malmenẽ u i li ke deside si mun-la puve hepon justxis ã libiate o 
si li ke kumase hepon pu so to phui. Gade xak mumã:

SAVE PLIS LA TXILIV 
DJI AUDJIẼSIA DJI 

KUXTODJIA:

Kã ie ke dumãde 
u la lapolis:

Mun ki phui-la 
gãiẽ dhue dji hete 
this pa hepon ãiẽ, 
li pa oblije hepon 
ãiẽ i ie pa ke puve 

fel djimal pu sa 
lakos-la.

Atẽdjimẽto sosial:
Mun ki phui-la 

puve pase pu un 
atẽdjimẽto sosial 
(APEC) kote ie ke 

husuvel i li ke 
husuve ĩfohmasiõ 

kle i li ke puve 
hakõte so situasiõ 
dji so lavi i kisa li 

nesesite sosial i dji 
lasãte. 

Papie dji u to:
Mun ki phui-la 
ke husuve un 
papie kote ie 

ekhi so to, nõ dji 
lapolis ki phuil i 
dji mun ki ue kã 

ie phuil.

Ezam dji ko 
dji delito:

Ie gãiẽ dji pote 
mun ki phui-la 
pu fe un ezam 
aphue ki li finĩ 

bladje ke 
lapolis. 

Bladje heng ke mun 
ki ke defiel:

Mun ki phui-la gãiẽ 
dhue dji bladje ãvã 

audjiẽsia dji kuxtodjia, 
ke mun ki ke defiel, 

heng ie un so, sã 
phuezãs dji lapolis o 

nẽpot uot mun.

DHUE DJI 
MUN KI 
PHUI

SAVE PLIS LA TXILIV 
DJI AUDJIẼSIA DJI 

KUXTODJIA:

Si u mem, kek lafamĩ o kamahad ale phui, li ke pase 
pu audjiẽsia dji kuxtodjia. Kõphan kilakel ki a dhue dji 
mun ki lãdã kuxtodjia: 

Gãiẽ dhue dji 
pa hepon kã ie 
ke dumãdel, li 
pa oblije hepon 
ãiẽ i ie pa puve 
fel djimal pu sa 

lakos-la.

Ie djivet potel 
djivã un juif 

juk 24 ledjitã 
aphue ki ie 

phuil.

Gãiẽ dhue dji 
husuve bõ 
djilo i mãje.

Gãiẽ dhue dji 
bladje ke 
mun ki ke 
defiel, ãvã 

audjiẽsia dji 
kuxtodjia, 

heng ie un so, 
sã phuezãs dji 
lapolis o kek 

uot mun.

Si mun ki 
phui-la a pa 
bhueziliẽ 

justxis-la djivet 
viatxi xef-iela ki 
hespõsav. Si li 

sa mun ki vinĩ 
dji uot pei 

ẽdjẽ o li gãiẽ 
kek problem 

pu tãde, 
justxis-la gãiẽ 

dji pote un 
mun pu idel.

Gãiẽ dhue dji 
koze ke so 

lafamĩ o uot 
mun ki li le 

tuju la delegasia 
dji polis.

Gãiẽ dhue dji 
gãiẽ un mun 

pu defiel, 
defẽsoria 

publika o un 
avoka.

ZOD DJI 
ÃTÃSIÕ

Fãtãsiõ!

La audjiẽsia dji kuxtodjia juif-la ke mete kõdjisiõ pu mun-la 
hepon so phose liv. Ie ka numẽl dji ‘zod dji ãtãsiõ’.

Gade un de lekzam dji zod dji ãtãsiõ:

• Pahet la thibunal tut tã pu viatxi i hakõte kisa u ka fe;
• Ãpexmã dji ale i hete lãdã kek kote;
• Ãpexmã dji bladje i phoxe kek mun;
• Hete la kaz dehãtxi nuit-la i lãdã ju ki u pa ka thavai;
• Peie un kãtxite lajã;
• Veie mun ke maxin (tohnozeleira).

 Li boku ipohtã ki sa zod dji ãtãsiõ-iela u hespete pu pa ale phui ãko.

SAVE PLIS LA TXILIV 
DJI AUDJIẼSIA DJI 

KUXTODJIA:

Juif-la puve hukumãde veie mun-la ke maxin 
(tohnozeleira) aphue audjiẽsia dji kuxtodjia 
kom un kõdjisiõ pu hepon phose-la libiate.

U save ki tohnozeleira ka mõthe kote u fika 24 ledjitã pa ju 
pu kõthole i kũphui desiziõ dji juif-la?

Ãtãsiõ! Tohnozeleira-la gãiẽ dji tut tã ka fusionẽ (ke so xaj 
plẽ) pu pa lese dji kuphui desiziõ judjisial.

VEIE MUN-LA 
KE MAXIN 
(TOHNOZELEIRA)

SAVE PLIS LA TXILIV 
DJI AUDJIẼSIA DJI 

KUXTODJIA:

THAVAI, 
LASUE I 
EDUKASIÕ

U ale phui i u pa ka thavai o lekol? Atẽdjimẽto 
sosial puve ide.
Se ajẽsia dji thavaio-iela ka fusionẽ kom un sethal dji thavai kote u puve 
thuve un xãs dji thavai.

Edukasiõ dji jon mun i ghamun (EJA) puve fet dji mãiẽ ke u phuezãs o ã 
djistãs li ka ofui dji txiklas ã ghãklas lekol.

Gãiẽ un de thoa benefis ki u puve gãiẽ, si u gãiẽ tut sa ki ie ka dumãde, kumã:

Benefis dji prextasiõ kõtxinẽ (BPC): benefis dji prextasiõ kõtxinẽ 
(BPC/LOAS) a gahãtxi dji un kãtxite lajã pa mua pu mun ki ĩvalid i 
ghamun ke 65 anẽ o plis ki ke fe laphuev ki li pa gãiẽ kumã pu sutunĩ so 
ko i nẽ so lafamĩ.

SAVE PLIS LA TXILIV 
DJI AUDJIẼSIA DJI 

KUXTODJIA:

LASÃTE

U ke problem dji lasãte, osi ke buesõ i uot dhog? 
Atẽdjimẽto sosial la audjiẽsia dji kuxtodjia puve ide.

Kã ie ke husuve u li pusiv ie voie u pu un kote ki ie ka siavi vit i la mem tã pu kõsute, fe 
ezam i vaksinẽ.

Fãtãsiõ!

Kã no gãiẽ un fam ghos lãdã lafamĩ-la li boku ĩpohtã sase un kaz dji lasãte (UBS) pu phã 
ĩfohmasiõ suje pokosiõ ke u ko i u tximun.

Si u mem obiẽ un dji u lafamĩ bẽzuẽ dji thetmã lãdã lasãte dji u tet, li pusiv ie ide u la un 
CAPS (kaz dji atẽsiõ psikososial).

Si gãiẽ un problem suje buezõ i uot dhog, li pusiv ie ide la un CAPS AD (kaz dji atẽsiõ 
psikososial – ahkol i dhog).

Atẽdjimẽto sosial gãiẽ ĩfohmasiõ suje sa bagaj-iela i uot osi ki djisponiv.

SAVE PLIS LA TXILIV 
DJI AUDJIẼSIA DJI 

KUXTODJIA:

KOTE U KA HETE, ASIX-
TẼSIA SOSIAL I BENEFIS 
SOSIOASIXTẼSIAL-IELA

U ke problem dji kote pu u hete? 
La atẽdjimẽto sosial la audjiẽsia dji kuxtodjia u puve husuve ĩfohmasiõ ipohtã!

U save? Tut mun gãiẽ dhue dji gãiẽ un kote pu ie hete ke kõdjisiõ dji viv, saneamẽto basiko 
i un kote ki ke defiel dji kek malo.

Fãtãsiõ!

Kaz-iela ki ka husuve mun ki lãdã situasiõ dji viv la lahi (sẽtro POP) a kote ie ka ofui 
atẽdjimẽto ispesialize pu populasiõ ã situasiõ dji viv la lahi.

Kaz dji heferẽsia dji asistẽsia sosial (CRAS) osi ka bai ĩfohmasiõ suje progham dji kote pu 
hete, aloje sosial i posiv benefis dji ie ide u peie djilo i lime. 

SAVE PLIS LA TXILIV 
DJI AUDJIẼSIA DJI 

KUXTODJIA:

U save akisa malmenẽ i malfutxi? 
Amiase, bat o dji mun-la tut fasõ a leksam dji malfutxi i 
mun-la pa bai piamĩ pu sa.

U o u lafamĩ sufui ie malmenẽ i malfutxi zot?

La audjiẽsia dji kuxtodjia a mumã dji hakõte tut ki hive ke 
u, djipi mumã ki lapolis phui u juktã u hive la audjiẽsia. 
Justxis-la bẽzuẽ save si ie malfutxi u o kek lapolis 
malmenẽ u pu ie sase save kumã sa fet. 

MALMENẼ I 
MALFUTXI 

SAVE PLIS LA TXILIV 
DJI AUDJIẼSIA DJI 

KUXTODJIA:

